
இதிடியாது ; சொற்களால் அளந்து காட்டவும் முடியாது. அடிவானத்தில் பரிதிக் கோளம் அளப்பரிய விரைவினொடு சுழலு வதைக் கண்டு மகிழ்வாயாக. மொய்குழலாய், இடிவானத்தில் தோன்றும் பத்துக் கோடி மின்னலை எடுத்து அவற்றை ஒன்று பட உருக்கி வட்டமாக வார்த்து, அதனைக் காளி சுழற்றுகின்றதைக் கண்டு அநுபவிப்பாயாக. கவனத்துடன் பார். மின்னால் செய்யப் பெற்ற வட்டொன்று பின்னால் அசைகின்றது ; அதற்கு முன்னால் பச்சை நிற வட்டொன்று பாங்குடன் சுழலுகின்றது. இது போன்ற பசுமையினை உலகில் எங்காவது காண முடியுமா ? மின்வட்டத்தின் வயிரத் கால்கள் இடையிடையே தோன்றிக்கொண்டிருப்பதை உற்று நோக்குவாயாக. இவை யாவும் உமையம்மை படைக்கின்ற அற்புதக் கவிதைகளாகும்.’ - . . . . . . . .

“இன்னும் காண்பாயாக ஒளி மிக்க பரிதியை உற்று நோக்குக. அதனைச் சூழ்ந்திருக்கும் படர் முகில் திப்பட்டெரிகின்றது. இந்த வண்ணத்து இயல்புகள் அற்புதம் : அற்புதம் : : எத்தனை வடிவம்: எத்தனைக் கலவை : தியின் குழம்புகள் : செழும்பொன் காய்ச்சி விட்ட ஓடைகள் : வெம்மை தோன்றாமல் எரிந்திடும் தங்கத் திவு கள் : நீலவண்ணமொன்றிலேயே எத்தனையோ வகைகள் திகழ் வதைக் கண்டு ம கி ழ் க. கரியபெரும்; பெரும் பூதங்கள் தோன்றுவதைக் காண்க. லேப்பொய்கையில் மிதந்திடும் தங்கத் தோணிகளைப் பார்ப்பாயாக, பொற்கரையிட்ட கருஞ்சிகரங்கள் தோன்றுவதைக் காண்பாயாக இருட்கடலில் தங்கத் திமிங்கலங்கள் மிதக்கின்றன. பார்க்குமிடங்கள்தோறும் நீக்கமற நிறைந்திருக்கும் ஒளித்திரள்கள் : வானமெல்லாம் வண்ணக் களஞ்சியம் !” பாடல் களைப் படிக்கும்போதே கவிஞர் எழுப்பிய காட்சிகள் யாவும் நம் மனத்திரையிலும் அமைகின்றன. இத்தகைய மாலைக் காட்சியை வேறு எந்த இலக்கியத்திலும் காணாவகையில் மிக அற்புதமாகப் புனைந்திருக்கும் திறம் எண்ணி எண்ணி மகிழ்வதற்குரியது.

அந்திப்பொழுது என்ற தனிப் பாடலொன்றில் மாலை கேரக் காட்சியை நேருக்குநேர் பார்ப்பது போன்ற நிலைமையை ஏற்படுத்தி விடுகின்றார். -

காவென்று கத்திடுங் காக்கை-என்றன்

கண்ணுக் கினிய கருநிறக் காக்கை மேவிப் பலகிளை மீதில்-இங்கு

விண்ணிடை அந்திப் பொழுதினைக் கண்டே கூவித் திரியும் சிலவே ; - சில -

கூட்டங்கள் கூடித் திசைதொறும் போகும். தேவிபராசக்தி யன்னை-விண்ணிற்.

செவ்வொளி காட்டிப் பிறைதலைக் கொண்டாள்

		 இப்பக்கம் கடைசியாக 20 மார்ச்சு 2018, 05:22 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

